
Wortels van veerkragtigheid: Krag van die grond af

JAARKONGRES 2025

Vrystaat Landbou se 2025 Jaarkongres vind vanjaar op 
6 & 7 Augustus, in Bloemfontein, plaas.

“Ons organisasie se krag en stabiliteit lê in ons grondvlakstrukture
en aktiewe deelname van hierdie strukture.  Ware veerkragtigheid
en effektiwiteit kom slegs wanneer hierdie strukture goed
georganiseer en aktief is”, sê Francois Wilken, president van VL. 

Vanjaar se Kongres sal dus hoofsaaklik fokus op ons ‘wortels’ en
hoe ons onsself vir die volgende 120 jaar moet posisioneer. 

Die oproep vir Kongres is reeds aan alle boereverenigings gestuur,
maar navrae kan intussen gerig word aan cynthia@vslandbou.co.za
of elana@vslandbou.co.za 

Ons moedig graag alle landbouverenigings aan om in te skryf vir 2025 se Landbouvereniging van die Jaar-kompetisie. 

Nie net is daar lekker prysgeld op die spel nie, maar ontvang landbouverenigings ook goeie blootstelling én die
erkenning vir al die werk wat dikwels ongesiens verbygaan.

Indien u meer inligting oor die kriteria verlang, kan ‘n e-pos gestuur word aan cynthia@vslandbou.co.za  

Landbouvereniging van die Jaar 2025

 1. Plaasaanvalle en -moorde
93 plaasmoorde en 486 plaasaanvalle oor 10 jaar in 77 gemeenskappe.
2024/25: 5 plaasmoorde, 30 aanvalle — afname vergeleke met vorige jaar.
Slagoffers: meestal werkers, voormanne en sekuriteitsbeamptes, maar produsente en hul families bly geteiken.

2. VL identifiseer vyf kerngebreke in Nasionale Landelike Beveiliging Strategie (NLBS)
Gebrek aan Landelike Veiligheid-koördineerders en voertuie by polisiestasies.
Onderbemande en ondertoeruste Veediefstaleenhede (VDE’s).
Geen effektiewe grenspatrollie tussen RSA en Lesotho.
Uitstaande wetgewing: Skutwet en Wysigingswet op Veediefstalwet (1959).
Reserviste-beleid lank vertraag — geen magsvermenigvuldiging vir SAPD.

3. RSA–Lesotho Grensmisdade
Geen implementering van aanbevelings ná terreinbesoek.
Oproepe aan ministers vir patrolliegrenspad en beperking van onwettige immigrasie bly onbeantwoord.

4. Oproepe en Opnames vanuit Boerderygemeenskappe
Feesseisoen (Des 2024): Hoë voorkoms van veediefstal, infrastruktuur diefstal, onwettige jag en rondloperdiere.
Swak selfoonseine: 560 klagtes, gesprekke met Vodacom, OKOSA betrokke.
Rondloperdiere: ernstige probleem in 4 dorpe – veroorsaak motorongelukke.

 5. Tegnologie en Veiligheidsinisiatiewe
83% gebruik sekuriteitskameras, 56% radio’s, 68% beriggewers.
Opleiding via EarthRanger-platform: kartering van misdaadpatrone.
Samewerking met i3A om aanlynveiligheidsmodules vir studente in te sluit.

 6. Opleidingsinisiatiewe deur VL
Veiligheidsopleiding (3 fases) aan >500 persone in 37 gemeenskappe.
Veediefstalwerksessies: 16 sessies met >370 deelnemers, insluitend polisielede.
Werksessies vir opkomende boere en gemeenskappatroleerders.

 7. Fondsinsamelingsprojekte
Brocor-veiling (4 Julie 2025): fondse vir boerderygemeenskappe se veiligheid.
VL-gholfdag (18 Julie 2025): befonds LGV se veiligheidsopleiding.

 8. Mieliediefstal
Riglyndokument opgestel, klagtes na polisie en NVG verwys.
Voorstel vir permitstelsel vir varsprodukte is onder bespreking met AgriSA.

LANDELIKE VEILIGHEID
Landelike Veiligheid in die Vrystaat: Feite, Uitdagings en Aksie



LANDELIKE VEILIGHEID (vervolg)

Vrystaat Landbou bied op Vrydag, 18 Julie 2025 ’n golfdag
aan ten bate van landelike veiligheid.

Die fondse word spesifiek aangewend vir opleiding en die
bemagtiging van boerderygemeenskappe in die Vrystaat.

Boereverenigings, maatskappye of organisasies wat wil
deelneem, kan Elize Spence kontak by 072 567 5629 of
spence.elize@gmail.com 

Vrystaat Landbou golfdag vir veiligheid

Eskom “Grid Tie” Hernubare energie stelsels

Anton Coetzee, ’n gekoöpteerde lid op VL se Kommersiële sake-komitee,
het goedgunstelik ’n dokument opgestel om die nuutste oor ESKOM
“grid tie” hernubare energie stelsels met lede te kommunikeer. 

Die dokument is hier beskikbaar. 

Selfoonsein in landelike gebiede bly ’n voortdurende uitdaging. Vrystaat Landbou neem hierdie kwessies op met
ICASA indien die diensverskaffer nie ’n bevredigende oplossing bied nie.

Internetdiensverskaffers val ook onder ICASA se jurisdiksie. Indien ’n groep boere ’n spesifieke probleem ervaar, kan
hulle dit via Vrystaat Landbou aan ons deurgee, sodat ons dit namens hulle by die toepaslike owerhede kan aanmeld.

KOMMERSIëLE SAKE 

Selfoonseine

Gruisgroewe
Indien daar gruis op u plaas ontgin word deur plaaslike of provinsiale kontrakteurs, maak asseblief seker dat die
groef amptelik geregistreer is as 'n provinsiale groef met 'n geldige groefnommer.

Dit word aanbeveel dat die eienaar of huurder die persoon wat die gruis verwyder, versoek om aan te dui namens
wie hy/sy optree. Dit kan byvoorbeeld iemand van die Departement van Paaie wees wat instandhoudingswerk in die
omgewing verrig, of selfs 'n kontrakteur van die munisipaliteit wat moontlik onwettig gruis verwyder vir 'n
munisipale projek.

Indien die eienaar of huurder nie gemaklik is om die werkers direk te konfronteer nie, kan die paaiesuperintendent
gekontak word. Hy/sy kan bevestig of een van die departementele spanne wel in die groef werksaam is. Indien nie,
kan daar teen die oortreders opgetree word.

As daar geen bevredigende reaksie ontvang word nie, word die eienaar of huurder aangemoedig om met  Vrystaat
Landbou in verbinding te tree vir verdere bystand.

KOMMERSIëLE SAKE 

NATUURLIKE HULPBRONNE

VL vra alle boere om baie versigtig te weer met die hoë
veld lading na die goeie reënseisoen wat verby is. 

Brandbestryding en -voorkomings opleiding wat
danksy ‘n finansiële skenking aan VL beskikbaar gestel
is, het reeds begin met ’n opleidingsessie in Excelsior.

Navrae kan gerig word aan dr Jack Armour by
jack@vslandbou.co.za 

Brandbestryding en -voorkomings
opleiding

Vrystaat Landbou is deur geaffekteerde lede genader om
bystand te verleen met huurkontrakte vir plase wat in die
DWS-buffersone lê, aangrensend aan vloedvlaktegronde van
damme. 'n Situasie het ontstaan waar meentgrondboere
aanspraak op hierdie gronde gemaak het, wat ook media-
aandag getrek het.

VL het reeds met die hoof van DWS in die Vrystaat en met
AFASA hieroor vergader. Verdere vergaderings volg op 9
Julie met die geaffekteerde boere van Hoopstad, en op 10
Julie weer met AFASA, wat die meentgrondboere
verteenwoordig.

Gesprekke oor DWS Buffersone en
Grondtoegang 

Ondersteun gerus ons diensverskaffers en besigheidsvennote

Moet ek my werknemers van dienskontrakte voorsien?

ARBEID

Die Wet op Basiese Diensvoorwaardes (WBDV) stel die fundamentele raamwerk vir diensvoorwaardes regoor Suid-
Afrika vas, en is van toepassing op alle werkgewers en werknemers. 

Ingevolge Artikel 29 van die WBDV word werkgewers vereis om werknemers van skriftelike besonderhede van
indiensneming te voorsien wanneer hulle begin werk. Hierdie besonderhede is nie 'n volledige dienskontrak in die
tradisionele sin nie, maar 'n wetlik verpligte dokument wat die noodsaaklike diensvoorwaardes uiteensit.

Vir boere is die aanneming van 'n skriftelike kontrak 'n praktiese en proaktiewe stap om nakoming te verseker en die
besigheid teen geskille te beskerm. Deur diensvoorwaardes duidelik te dokumenteer, voldoen u nie net aan wetlike
verpligtinge nie, maar bou u ook 'n fondament vir 'n stabiele werkplek. 

Sien die volledige skrywe deur SEESA hier.

JONGBOERE
Jongboer van die Jaar 2025

Vrystaat Landbou kondig op 6 Augustus 2025 die provinsiale wenner van die Jongboer van die Jaar-kompetisie aan.
Die finaliste is dinamiese jong boere met ’n passie vir landbou en ’n hoopvolle visie vir die toekoms van die bedryf.
Die provinsiale wenner sal die Vrystaat in die nasionale kompetisie verteenwoordig, waar die algehele wenner in
November aangekondig word.

DJ Meades Junior Ferreira JW Dercksen Morné Kleynhans Tienie Prinsloo

https://web.facebook.com/VrystaatLandbou
https://www.linkedin.com/company/free-state-agriculture-vrystaat-landbou/
https://vrystaatlandbou.co.za/af/service-providers/
https://vrystaatlandbou.co.za/wp-content/uploads/2025/07/DO-I-NEED-TO-PROVIDE-MY-WORKERS-WITH-EMPLOYMENT-CONTRACTS.pdf

